
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՍԵՊՏԵՄԲԵՐԻ 13-Ի  N36 ԱՐՁԱՆԱԳՐԱՅԻՆ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

 Ուժը կորցրած ճանաչել Հայաստանի Հանրապետության կառավարության 2013 թվականի սեպտեմբերի 13-ի «Հոգեկան առողջության խնդիրներ ունեցող  անձանց խնամքի և սոցիալական սպասարկման այլընտրանքային ծառայությունների տրամադրման հայեցակարգի իրականացման միջոցառումների 2013-2017 թվականների ծրագրին հավանություն տալու մասին»  N 36 արձանագրային որոշման հավելվածի 8-րդ, 9-րդ և 10-րդ  կետերը:
ՀԻՄՆԱՎՈՐՈՒՄ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՍԵՊՏԵՄԲԵՐԻ 13-Ի N36 ԱՐՁԱՆԱԳՐԱՅԻՆ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի անհրաժեշտությունը (նպատակը) 

       Նախագծի մշակումը   նպատակ ունի  հստակեցնել  ՀՀ կառավարության  2013 թվականի սեպտեմբերի 13-ի «Հոգեկան առողջության խնդիրներ ունեցող անձանց խնամքի և սոցիալական սպասարկման այլընտրանքային ծառայությունների տրամադրման հայեցակարգի իրականացման միջոցառումների 2013-2017թվականների ծրագրին հավանություն տալու մասին» (այսուհետ՝ միջոցառումների ծրագիր) N36 արձանագրային որոշման հավելվածում ընդգրկված միջոցառումների իրականացման գործընթացը: 
1.1 Կարգավորման հարաբերությունների ներկա վիճակը և առկա խնդիրները
     Միջոցառումների ծրագրով նախատեսված աշխատանքները հիմնականում կատարվել և կատարվելու են նախատեսված ժամանակահատվածում: Սակայն կան միջոցառումներ` հոգեկան առողջության խնդիրներ ուեցող մտավոր և հոգեկան զարգացման խնդիրներ ունեցող երեխաների և դեռահասների համար  ցերեկային կենտրոնների ստեղծումը,հոգեկան առողջության խնդիրներ ունեցող անձանց համար սատարող բնակարանների ստեղծումը, որ հնարավոր չէ  իրականացնել ֆինանսական  միջոցների բացակայության պատճառով: Վերոնշյալ կետերի իրականացման համար գումարները  պետք է  հատկացվեին  ՀՀ պետական բյուջեից և դոնոր կազմակերպություններից: Սակայն դոնոր կազմակերպությունների հետ ձեռք բերված նախնական պայմանավորվածությունները փոխվեցին, իսկ միայն  ՀՀ պետական բյուջեով այդ ծրագրերն  իրականացնել հնարավոր չէ:

     Այժմ անհրաժեշտ է հստակեցնել միջոցառումների ծրագիրը՝ այն դարձնելով   իրատեսական, թողնելով միայն այն ծրագրերը, որոնք հնարավոր կլինի  իրականացնել նշված ժամանակահատվածում:

 1.2. Առկա խնդիրների առաջարկվող լուծումները

     Սույն նախագծով առաջարկվում է ուժը կորցրած ճանաչել միջոցառումների ծրագրով նախատեսված, սակայն իրականացման տեսակետից ոչ իրատեսական (ֆինանսավորման դժվարություններ) միջոցառումները:

2. Կարգավորման առարկան

      Նախագծի կարգավորման առարկան միջոցառումների ծրագրի իրականացման հետ կապված հարաբերություններն են:

1. Իրավական ակտի կիրառման դեպքում ակնկալվող արդյունքը

    Միջոցառումների ծրագիրը կդառա կանխատեսելի, հստակ և իրատեսական:

ՏԵՂԵԿԱՆՔ

     Սույն որոշման ընդունման կապակցությամբ  պետական կամ տեղական ինքնակառավարման մարմինների բյուջեներում ծախսերի և եկամուտների   ավելացումներ կամ նվազեցումներ չեն նախատեսվում:

ՏԵՂԵԿԱՆՔ

Սույն որոշման ընդունման կապակցությամբ այլ իրավական ակտեր ընդունելու կամ իրավական ակտերում փոփոխություններ կատարելու անհրաժեշտություն չկա:








